
Kosning þingfulltrúa til Búnaðarþings 2010-2012

Stjórn BV hefur ákveðið að kosning þingfulltrúa til Búnaðarþings (2010-2012) mun fara fram á aðalfundi BV 2009 nema fram komi krafa um almenna kosningu ekki síðar en 6 vikum fyrir aðalfund samanber ákvæði í samþykktum Bændasamtaka Íslands. Aðalfundur BV 2009 hefur ekki verið dagsettur og verður dagsetning fundarins auglýst um leið og hún liggur fyrir. Félagatal liggur frammi á skrifstofu BV.
Skil á haustbókum í sauðfjárrækt 2008

Haustbókinni fyrir árið 2008 ber að skila til BV eða BÍ fyrir 1. febrúar 2009, annars er hætta á að viðkomandi bú falli úr gæðastýringunni. Þessari dagsetningu var breytt í nýrri reglugerð um gæðastýrða sauðfjárframleiðslu (nr. 10/2008) sem tók gildi 1. janúar 2008.
Þetta á við öll haustgögn hvort sem bændur skila fjárbókum, gögnum úr gamla fjárvís eða eru komnir í netskil í fjarvis.is. 

Mikið af gögnum höfðu borist fyrir áramót en þó eru allmargir bændur sem enn eiga eftir að skila og viljum við  hvetja þá bændur til að skila sem fyrst.

Fjárbækur:

Aðeins hefur borið á að gleymst hefur að skrá gripanúmer (fullorðinsnúmer) ásetningslamba í fjárbækur  en ekki er hægt að skrá bækur nema það sé gert.

Netskil Fjarvis.is:

Margir sem eru í netskilum í fjarvis.is eiga mjög lítið eftir að skrá, og er því um að gera að klára það sem fyrst, muna þarf að gera aðgerðina „SKIL AÐ HAUSTI“ og kemur þá staðfesting um að gögnum hafi verið skilað.

Þá eru menn minntir á að skila inn brúsum og glösum vegna sauðfjársæðinga til BV.

Hnitsetning landamerkja jarða
Átaksverkefni  BV um hnitsetningu landamerkja jarða stendur nú yfir. Nú hafa um 200 landeigendur skráð sig til þátttöku. Landeigendur eru hvattir til að nýta þetta tækifæri og taka þátt. Gerðir hafa verið hagstæðir samningar um vinnu við hnitsetninguna og aðgang að hnitsettum loftmyndagrunni. Takmarkið er að sem flestir landeigendur hafi öruggar og óvéfengjanlegar heimildir fyrir sínu landi þegar verkefninu lýkur. Nánari upplýsingar gefur Óðinn Sigþórsson á skrifstofu BV.

Tilkynning vegna gæðastýringar í skýrsluhaldi í nautgriparækt 

Samkvæmt samningi um starfsskilyrði mjólkurframleiðslu frá 2004 verður hluti af stuðningi ríkisins við mjólkurframleiðslu, svokallaður óframleiðslutengdur stuðningur og mun hlutfall þessháttar stuðnings fara vaxandi út samningstíma gildandi samnings.
Samþykkt hefur verið að ráðstafa þessum óframleiðslutengda stuðningi á þann hátt að, frá og með framleiðsluárinu 2008/2009, verði hann greiddur til þeirra framleiðenda er standast kröfur um gæðastýringu í skýrsluhaldi í nautgriparækt. Settar hafa verið upp reglur um gæðakröfur í skýrsluhaldi með það að markmiði að bæta gæði skýrsluhaldsgagna og auka samræmingu í afurðaskýrsluhaldi þar sem slíkt skýrsluhald er grundvöllur að því sameiginlega ræktunarstarfi sem stundað er í nautgriparækt. Framleiðsluárið 2008/2009 er áætlað til aðlögunar og um þetta fyrsta ár gæðastýringar gilda því eftirfarandi reglur:
a. Í janúar 2009, 1/3 af flatri greiðslu, auk 1/3 af greiðslu miðað við fjölda árskúa á skýrslu 2008. Áskilið er að viðkomandi býli sé með í uppgjöri skýrsluhalds í desember 2008 og hafi skilað skýrslum ársins 2008 fyrir 20. janúar 2009.
b. Í júní 2009, 1/3 af flatri greiðslu, auk 1/3 af greiðslu miðað við fjölda árskúa á skýrslu reiknað í þeim mánuði sem greitt er út. Áskilið er að viðkomandi býli sé með í uppgjöri skýrsluhalds í maí 2009. Skýrsluskil þurfa að vera regluleg þ.e. fyrir 11. næsta mánaðar eftir mælingarmánuð. Skýrslu vegna maí 2009 sé skilað fyrir 11. júní 2009. Auk þess þarf að liggja fyrir a.m.k. ein niðurstaða úr kýrsýnum fyrir búið, teknum á fyrsta ársfjórðungi ársins 2009.
c. Í september 2009, 1/3 af flatri greiðslu, auk 1/3 af greiðslu miðað við fjölda árskúa á skýrslu reiknað í þeim mánuði sem greitt er út. Áskilið er að viðkomandi býli hafi skilað skýrslum með reglulegum hætti, þ.e. fyrir 11. næsta mánaðar eftir mælingarmánuð. Það skal hafa verið með í uppgjöri í ágúst 2009 og hafa skilað skýrslum fyrir 11. september 2009. Á þeim tíma skulu liggja fyrir a.m.k. tvær niðurstöður (tvö sett) kýrsýna fyrir búið. Skulu niðurstöður þessar vera af fyrsta og öðrum ársfjórðungi ársins 2009. 

Samantekt:
· Til að hefja þátttöku í gæðastýringu og öðlast hlutdeild í fyrstu greiðslu þarf skýrsluhaldari að hafa skilað afurðaskýrsluhaldi ársins 2008 með fullnægjandi skráningum fyrir 20. janúar 2009.

· Skýrsluhaldari sem ekki nær að ganga frá afurðaskýrsluhaldi ársins 2008 fyrir 20. janúar hlýtur ekki hlutdeild í fyrstu greiðslu en hefur möguleika á að komast inn í gæðastýringu það sem eftir er verðlagsársins með því að ganga frá skýrsluhaldsárinu 2008 fyrir 11. febrúar 2009 ásamt janúarskýrslu ársins 2009.  


· Kröfur vegna greiðslna það sem eftir lifir verðlagsárs 2008/2009 eru þær að skila mjólkurskýrslum til uppgjörs fyrir 11. næsta mánaðar eftir mælingarmánuð og taka a.m.k eitt kýrsýni á ársfjórðungi fyrsta og annan ársfjórðung ársins 2009.
Hrossaræktin

Afar góð skil hafa verið á skýrsluhaldsgögnum hrossaræktarinnar á Vesturlandi fyrir árið 2008. Nokkrir aðilar eiga þó eftir að senda inn gögn, gott væri að koma því frá með hækkandi sól. Flest öll ásett folöld eru nú einstaklingsmerkt með örmerki og margir hrossaræktendur láta taka DNA sýni, að minnsta kosti úr mertryppum og stóðhestaefnum, til staðfestingar á ætterni. Þorvaldur Jónsson starfsmaður Búnaðarsamtakanna tekur að sér örmerkingar og DNA-sýnatöku.

Afleysingarþjónusta BV

Við viljum vekja athygli á afleysingarþjónustu BV. Um er að ræða afleysingarþjónustu sem fyrst um sinn verður keyrð á svæði sem er í u.þ.b. 200 km radíus frá Hvanneyri. Bændur utan þess svæðis sem þurfa á þjónustunni að halda geta haft samband við skrifstofu og við munum skoða hvaða möguleika við höfum í hverju tilviki fyrir sig. Afleysingarmaðurinn mun sinna hinum hefðbundnu gegningum en umfram það er hægt að semja um tilfallandi verk. Afleysingarmaðurinn á ekki að vinna þau verk sem hafa hlaðist upp og segja má að teljist ekki til hefðbundinna búverka.
 Afleysingarþjónustan er pöntuð á skrifstofu BV í síma 437 1215. 
· Viðkomandi bónda er sendur gátlisti til að fylla út sem hann sendir til baka áður en að afleysingunni kemur. Æskilegt er að bóndinn og afleysingarmaðurinn geti farið yfir listann í sameiningu á staðnum eða í gegnum síma til að tryggja sameinginlega skilning á merkingum á gripum og þessháttar. 

· Bóndinn útvegar aðstöðu til að matast og hvílast meðan á afleysingunni stendur. 

· Unnin klukkustund í afleysingarþjónustunni kostar 3400 kr./án vsk.

· Vinnutími afleysingarmanns er á bilinu frá kl. 08 til kl. 20 nema um annað sé samið. Vinnutíminn hefst þegar afleysingarmaðurinn mætir á búið og endar þegar hann fer af búinu að frádregnum matar- og kaffitímum. Sé ekki næg verkefni fyrir afleysingarmanninn má bóndinn semja um 1 klst. í biðtíma sem hann greiðir ekki fyrir. 

· Lágmarkstími sem afleysingarmaðurinn tekur að sér er 4 klst. í einu. Viðkomandi bóndi getur ekki fengið afleysingarmanninn 2x yfir daginn nema greiða fyrir aksturinn á aukaferðinni samkvæmt ríkistaxta. Þetta gildir þó ekki taki tveir bændur sig saman og samnýta afleysingarmanninn eða ef afleysingarmaðurinn fer á annað bú í millitíðinni. 

· Hægt er að semja um sólarhringsvakt. Þá er greitt fyrir hefðbundinn vinnutíma og að auki að lágmarki 2 klst. fyrir bakvaktina.

Nánari upplýsingar um afleysingarþjónustuna fást á skrifstofu BV í síma 437 1215. Einnig má senda fyrirspurnir á netfangið bv@bondi.is
Klaufskurður
Nú er eflaust kominn tími á aðra umferð í klaufskurði hjá mörgum bændum. Við hvetjum bændur til að hafa samband og við munum reyna að verða við því um leið og kostur er. Það er mjög jákvætt ef bændur á sömu svæðum taki sig saman og verði á svipuðum tíma svo hægt sé að samnýta ferðirnar. Áhugasamir vinsamlegast hafið samband við Guðmund Hallgrímsson í síma 437 1215.
Áburður og áburðarverð

Mikil hækkun varð á áburði frá árinu 2007 til 2008 og má segja að meðalhækkunin hafi verið allt að 80 %   Sem dæmi má nefna að frá 2003 til 2008 hefur algengur þrígildur túnáburður hækkað um allt að 150 %.   

Ár

Verð/tonn 

Algengur túnaskammtur 
Hækkun milli ára
2003
22.869



13.150




2004
24.813



14.267


8,50 %

2005
27.677



15.914


11,5 %

2006
28.900



16.618


4,4%

2007
32.544



18.713


12.6 %

2008
56.556



32.520


73,8%

Þó svo að tíðindi berist nú um lækkandi heimsmarkaðsverð megum við ekki gleyma þeim miklu hækkunum sem orðið hafa undanfarið sem og óhagstæðu gengi. Það er því alls óvíst um áburðarverð árið 2009.
Hvað er þá til ráða?  Ljóst er að tilbúinn áburður er einn af stærstu kostnaðarliðum búreksturs í dag og því mikilvægt að leita allra leiða til sparnaðar og betri nýtingar án þess þó að það komi niður á afurðum búsins.  

Eftirfarandi atriði eru m.a. grundvallaratriði fyrir góðri áburðarnýtingu:
· Túnakort

· Jarðvegs- og heysýni

· Aldur túna og tegundarsamsetning 

· Ástand túna, framræsla og sýrustig

· Áburðaráætlun

· Rétt stilltur áburðardreifari

· Vönduð vinnubrögð við áburðardreifingu

Við hvetjum bændur til að nýta sér þau hjálpartæki sem til eru til að gera sér grein fyrir raunverulegri áburðarþörf og tryggja eftir  því sem kostur er að hámarka nýtingu á áburðarefnum. Við hvetjum bændur einnig til að fara í gegnum alla þætti tengda áburðardreifingu á sínu búi og leita eftir hvort einhversstaðar séu vannýtt tækifæri sem geti leitt til betri nýtingu á áburði og þ.a.l. möguleika á því að minnka áburðarkaup t.d. er áburðardreifarinn rétt stilltur eða er sáðgresið horfið úr túninu og því ástæðulaust að bera á sama skammtinn af tilbúna áburðinum og hefur verið gert undanfarin ár.

Á næstunni munum við koma með fræðsluefni eftir því sem kostur er á heimasíðu BV, www.buvest.is og hvetjum við bændur til að fylgjast með. Nánari upplýsingar um allt sem viðkemur jarðrækt og áburðarmálum veitir Sigurður Jarlsson í síma 437 1215 Einnig má senda fyrirspurnir í tölvupósti á netfangið sj@bondi.is

